Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Marisa De Simón Caballero andreak egindako galderaren erantzuna, Foru Diputazioak emana, Sarrigurengo ikastetxe publikoko zuzendaritza-taldearen erabakiari buruzkoa, Haur Hezkuntzako ikasleak fisikoki banandu baitituzte hizkuntza-ereduaren arabera. Galdera argitaratu zen 2015eko irailaren 11ko 8. Nafarroako Parlamentuko Aldizkari Ofizialean.

Iruñean, 2015eko urriaren 8an

Lehendakaria: Ainhoa Aznárez Igarza

ERANTZUNA

Izquierda-Ezkerrako foru parlamentarien elkarteko parlamentari Marisa de Simónek 2015eko irailaren 3ko idazkiaren bidez informazioa eskatu du Sarriguren ikastetxe publikoari buruz. 

Hauxe erantzun dio Hezkuntzako kontseilariak:

1. Hirugarren eraikinaren 1. fasea eraikitzeko konpromisoa egonda eta haren ezaugarriak kontuan hartuta, ikastetxeko zuzendariak ikasleen etorkizuneko kokapena galdetu zien horretako kide anitzeko organoei: Koordinazio Pedagogikoko Batzordea, Klaustroa eta Eskola Kontseilua.

i. Gaia aztertu duten Koordinazio Pedagogikoko Batzordearen bilerak: 2014-09-15, 2014-09-29, 2014-10-06, 2014-10-20, 2014-11-03, 2014-11-10, 2014-12-01, 2014-12-15, 2015-01-12, 2015-01-19, 2015-01-20, 2015-02-23, 2015-03-09, 2015-04-13, 2015-04-27, 2015-05-18, 2015-06-08 eta 2015-06-15.

ii. Gaia aztertu duten Klaustroaren bilerak: 2015-12-10, 2015-10-29, 2015-02-04, 2015-03-05, 2015-06-10 eta 2015-06-24.

iii. Gaia aztertu duten Eskola Kontseiluaren bilerak: 2014-10-29, 2015-02-04, 2015-03-24 eta 2015-06-24. 

iv. Gaia aztertu duten guraso-elkartearekiko bilerak: hiru astean behin ikasturte osoan zehar.

2. Ikastetxeko espazio urriak direla eta, “Sarriguren” HLHIPko ikasleen banaketa gai konplexua da, eta ikastetxeko koordinazio eta ordezkaritza organo guztietan behin eta berriz aztertu da, 1. puntuan adierazi den bezala: Koordinazio Pedagogikoko Batzordea, Klaustroa eta Eskola Kontseilua. Halaber, ikastetxeko zuzendaritzak elkarrizketak izan ditu Eskola Kontseiluko zein guraso-elkarteko ordezkarien iritziekin bat ez zetozen hainbat familiarekin.

 Bilera horietan guztietan proposamen ezberdin eta kontraesankor guztiak entzun eta baloratu dira.

3. Gai horretan ikastetxea autonomoa bada ere, horretako zuzendaria harremanetan egon da etengabe ikastetxeko ikuskatzailearekin, eta ikastetxera egindako azken bisitetan gaia landu dute.

4. Bai komunitateko ordezkaritza organoei bai ikuskatzaileari kontsulta horiek egin eta gero, Eskola Kontseiluaren ekainaren 24ko bileran zenbait familiak gaiaren inguruan zeuzkaten iritziak entzun ziren.

5. Hirugarren eraikinaren 1. fasea eraikitzeko konpromisoa egonda eta haren ezaugarriak kontuan hartuta, aurretik aipatu diren organoek egokitzat jo zuten Haur Hezkuntzako A-G ereduko ikasle guztiak eraikin berrian eskolatzea.

6. Eraikin hori irailaren 7an eman zitzaion Eguesibarko Udalari, eta, beraz, hori erabiltzen hasi zen.

7. Organoek adostu eta zuzendaritzak hartu dituen erabakiei jarraikiz, Haur Hezkuntzako A-G ereduko ikasle talde guztiak eraikin horretan kokatu ziren. (2 solairuko) eraikin zaharrean Lehen Hezkuntza osoa (26) eta D ereduko 5 urteko 2 talde eskolatu ziren; 2. eraikinean, berriz, Haur Hezkuntzako D ereduko gainerako taldeak (13).

8. “Sarriguren” HLHIPko hirugarren eraikinaren obrak amaitu arte ezin izan zitzaien espazio zehatzik esleitu ikasle taldeei, ezta irakasle zehatzik ere ikasle taldeei.

9. Era berean, bai ikasle taldeen bai irakasleen ordutegiek espazio zehatz horien esleipena baldintzatu zuten, ikastetxeko espazio urrietara egokitzeko asmoz.

10. Une honetan “Sarriguren” HLHIPko espazioen banaketa zehatza erantsi diren 3 planoetan adierazitakoa da.

11. Hezkuntzari buruzko maiatzaren 3ko 2/2006 Lege Organikoak 132.b) puntuan adierazi du honako hauek zuzendariaren eskumenak direla:

“b) Ikastetxearen jarduera guztiak zuzentzea eta koordinatzea, irakasleen Klaustroari eta Eskola Kontseiluari esleitutako eskumenak aparte utzi gabe.”

 Halaber, Nafarroako Foru Komunitateko lurraldean dauden Haur Hezkuntzako eskola publikoen, Lehen Hezkuntzako ikastetxe publikoen eta Haur eta Lehen Hezkuntzako ikastetxe publikoen Erregelamendu Organikoa onesten duen otsailaren 10eko 24/1997 Foru Dekretuak, 30.f) artikuluan adierazi du honako hauek direla zuzendariaren eskumenak:

“f) Zentroko baliabide materialak kudeatzea.”

